ՀԻՄՆԱՎՈՐՈՒՄ
«Համայնքային սեփականություն հանդիսացող հողամասը նվիրաբերությամբ տրամադրելուն համաձայնություն տալու մասին» ՀՀ կառավարության որոշման նախագծի ընդունման անհրաժեշտության մասին
1. Նախագծի անհրաժեշտությունը, նպատակը և ընթացիկ իրավիճակը.
     Կարևորելով սահմանամերձ բնակավայրերի համաչափ զարգացումն ապահովելու և Լեռնային Ղարաբաղից  տեղահանված ընտանիքների բնակարանային ճգնաժամը մեղմելու անհրաժեշտությունը, Թուֆենկյան բարեգործական հիմնադրամը համագործակցելով Տաթև համայնքի տեղական ինքնակառավարման մարմինների հետ,  նախատեսում է Սվարանց բնակավայրում իրականացնել «Հայաստանի Հանրապետության Սյունիքի մարզի Տաթև համայնքի Սվարանց գյուղի զարգացում» ծրագիրը՝ Սվարանց գյուղում Լեռնային Ղարաբաղից տեղահանված՝ ՀՀ կառավարության 2024 թվականի մայիսի 16-ի թիվ 710-Լ որոշմամբ հաստատված ծրագրի շրջանակում հավաստագիր ստացած և սույն ծրագրի շահառու դառնալու համաձայնություն տված 20 ընտանիքների համար 20 բնակելի տների կառուցում, նշված ընտանիքներին տրամադրելու նպատակով 20 անասնագոմերի կառուցում, նշված 20 տների կահավորում և 20 հատ արևային տաքացուցիչների տեղադրում, ինչպես նաև 34 հատ արևային տաքացուցիչների տեղադրում գյուղի բնակիչների տների համար, գյուղի վարչական շենքի, բուժկետի և մանկապարտեզի վերանորոգում, խաղահրապարակի կառուցում և գերեզմանատան բարեկարգում:
ՀՀ փոխվարչապետի 2025 թվականի մարտի 4-ի N 157-Ա որոշմամբ «Հայաստանի Հանրապետության Սյունիքի մարզի Տաթև համայնքի Սվարանց գյուղի զարգացում» ծրագիրը որակվել է բարեգործական:
Տաթև համայնքի տեղական ինքնակառավարման մարմինները նախատեսում են, վերը նշված ծրագրի իրականացման նպատակով առանձնացված, համայնքային սեփականություն հանդիսացող, 3.41009 հեկտար բնակավայրերի բնակելի կառուցապատման հողամասը, անհատույց սեփականության իրավունքով, նվիրաբերել Թուֆենկյան բարեգործական հիմնադրամին:
	Սույն որոշման նախագծի ընդունման անհրաժեշտությունը պայմանավորված է այն հանգամանքով, որ համաձայն ՀՀ հողային օրենսգրքի 65-րդ հոդվածի 6-րդ մասի համայնքային սեփականություն հանդիսացող հողամասերը բարեգործական ծրագրեր իրականացնելու նպատակով, նվիրաբերության պայմանագրով, անհատույց սեփականության իրավունքով կարող են տրամադրվել ՀՀ կառավարության համաձայնությամբ:
2․Նախագծով առաջարկվող կարգավորումների բնույթը.
ՀՀ կառավարության որոշման նախագծի ընդունմամբ Տաթև համայնքի տեղական ինքնակառավարման մարմինները հնարավորություն կունենան բնակարանաշինության ծրագրի իրականացման նպատակով, նվիրաբերության պայմանագրով անհատույց սեփականության իրավունքով համայնքային սեփականության հողամասը տրամադրելու Թուֆենկյան բարեգործական հիմնադրամին:
3․Պետական և տեղական ինքնակառավարման մարմինների բյուջեներում եկամուտների և ծախսերի սպասվելիք փոփոխությունները.
Նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:
4․ Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության մասին.
Նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:
      5․ Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Տաթև համայնքի տեղական ինքնակառավարման մարմինների միջնորդության արդյունքում՝ ՀՀ  Սյունիքի մարզպետի աշխատակազմի կողմից:
6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Նախագիծը  բխում է 2021 թվականի օգոստոսի 26-ի ԱԺՕ-002-Ն որոշմամբ հավանության արժանացած ՀՀ կառավարության 2021-2026թթ ծրագրի 
* 4.6-րդ Աշխատանք և սոցիալական պաշտպանություն  բաժնից, մասնավորապես Իրականացվելուենծրագրեր՝ուղղվածկացարանիկարիքունեցողընտանիքներիբնակարանայինխնդիրներիլուծմանը:
* 5.2-րդ Մարդու իրավունքների պաշտպանություն բաժնից, մասնավորապես Կառավարության քաղաքականությունն ուղղված կլինի մարդու իրավունքների պաշտպանության տարբեր բնագավառներում առկա խնդիրներին թիրախային լուծումներ տալուն, ինչպես նաև քաղաքացիների և հատկապես խոցելի խմբերի իրավունքների պաշտպանության նպատակով լրացուցիչ երաշխիքներ ամրագրելուն:
[bookmark: _GoBack]
